
Pour mieux lire ce livre...

L'alphabet officiel dont on se sert est facile a lire. Les seuls symboles qui
présentent une certaine difficulté sont les suivants:

j se trouve dans la paix --jamm (ji)
et dernier --mujj

c se trouve dans le couscous --cere (ji)
et descendre --wacc

n se trouve dans tous --épp
et refuser --ban

X se trouve dans savoir --xam
et la main --loxo (bi)

é se trouve dans 1'eil --bét (bi)
et demain --éllég

Y se trouve dans la machoire --naam (wi)
et seulement --donn

Une différence existe entre a et a

baigner --sang reveétir --sang
I'encensoir --and (bi) accompagner --and

La voyelle est doublée pour indiquer la longueur

valoir --jar passer par --jaar
étre propre  --set chercher --seet
le coeur --xol (bi) regarder --xo0o0l
le nom --tur (wi)  répandre --tuur

La voyelle est accentuée pour indiquer la fermeture

souper --reer étre perdu --réer
jetiner --WOoor étre slir --wolor



Li nuy bégga lim lu nu téral la, bégg cee déggook bokki jangkat yu tedd yi,
ngir déggin wi leer, ba deesu ko jaawatle.

Nanu raninee...

nanu ak nafiu

Dees na wax: «(Nun) war nafioo dem» (n bi am maas bii: ™).
Waaye danu koo taamoo binde nii:

«(Nun) war nanoo dem,»

ngir nu ban koo jaawatleek: «War nafioo dem (fioom).»

Boo gisee mandarga mii — , xamal ne kaddu gee yeggul. Dafa dog, mbaa
muy wax ju fiu junj rekk.

Mbind yi fiu rafnale ak yi fiu dijjal, bokkul ci mbindum Yalla mu sell, mi
fiu jukkee ci téere yu jékk ya.

Boo gisee baat bu fiu tofal araf bu tuuti bu mel nii a, seetal lu muy tekki
ci suufu xét mi.

Boo gisee tomb bii ° ci boppu baat, seetal lu muy tekki ci Leeral yi, fi téere
biy waaja jeexe.









Ngén-gi-woy

! Lii, di ngén-gi-woy, fieel Suleymaan.

Ndaw si
>F6on maa, ngalla féon ma,
sa cofeel a ma daqal biifi.
3Sa diw yi ngay xeefioo neex,
saw tur jib, mel ni lu xeen a xelli.
Moo tax jang ji nob la.
4Y4bbaale ma, nu daw, dem.
Sama buur, y6bbu ma sa néeg,
nu bokk mbég ak banneex,
di tagamtikoo sa cofeel gi daq biifi.

Noo yey nob la!

Njékke fiooru, mujje xejjoo
Ndaw si
°>Yéen janqi Yerusalem, damaa fiuul, rafet;
fiuul ni xayma ya ca Kedar?,
mel ni ridoy Buur Suleymaan.
® Buleen ma xoole sama fiuulaay bi,
jant bee ma lakk.
Samay cammif a ma mere,
di ma wattuloo téokéri resen ya,

te wattuwuma sama téokéri bopp®.

1.5 Kedar diiwaanu Arabi la woon bu genn giirug Ismayla dékke woon bu yagg. Danu daan defare
seeni xayma ay deri béy yu fiuul.
> 1.6 téokér ak camm ay baat la yu fiuy méngalee ndaw si ci waxin. Seetal it ci 1.8.

2 Ngen-gi-woy 1
7 Sama soppey xol, ngalla wax ma
ana fooy foral,
di fa gooral, digg béccég?
Lu ko moy may muuru, di la wér

fi say xarit ak seeni gétt.

Waa ji

8 Aa! Xamoo koo?

Yaw mi daq ci jigéen fii!
Génnal rekk, topp wewi jur gi,
sammi say tef,

fi dendeek mbaari samm si.

? Xarit, xam nga lu ma lay xoole?
Yanjaayu wajan wu takk watiiru Firawna.
19Sa lex yaa ngi takk fi digg sadd yi!

Céy wii loos ak caqu peram!

11 Saddi wurus lanu lay defaral,

tapp ca xaalis.

Ndaw si

121, sama buur tédd, di xéewlu 1épp,

maa ngi gilli lu neex.

13 Sama nijaay di mbuusum ndabb

may fanaan sama digg ween.

14 Saa nijaay, saa cabbu téor-téoru fuddén,

fa digg téokéri Engedi‘.

o

1.14 téokeéri Engedi bétu ndox la bu nekk ca sowub géeju Xorom ga. Engedi di tekki «bétu ndoxu
béy».

Ngen-gi-woy 1, 2
Waa ji
15 Xarit, yaaka rafet,
yaaka taaru!

Say gét niy pitax.

Ndaw si
16 Nijaay, yaaka géorayiw,
yaaka maa neex!
Mbooy gu naat, nu laloo,
17 garabi seedar di sunu xangi néeg,
garab gu dul ruus xadd ko“.
! Waaye man saxayaayu joor dong laa,

nirook as téor-téor ciw xur.

Waa ji
2 Xanaa as téor-t6or su ne rafii ci biir i dég!

Kookooy sama xarit ci biir janq ji.

Ndaw si

3 Mbete garab gu géna neex ci gott bi,
kookooy sama nijaay ci biir xale yu goéor yi.
May bége keppaaram, safoo doom ya.
*Dugal na ma néegub sago-jeex-na,

yiire ma mbéggeel.

> Gaaweleen ma nakki resef, ma dégér,
leel-leen may menieef, leqlee ma.

Wopp laa def ndax mbéggeel!

® Sama cammofiu waay, ma gegenoo,

ndijooram, ma laxasoo.

4 1.17 seedar ak garab gu dul ruus ay garab lafiu yu neex xet.

4 Ngen-gi-woy 2
7Yéen janqi Yerusalem, waatal-leen ma
ci taaru kéwél ak koobay all bi,
ne dungeen dakkal te dungeen sooke téraayu mbéggeel

te jotul.

Wootante jib na
Ndaw si
8 Dégluleen, sama nijaay a,
mu ngooguy new,
di xéluy jéggi tund yu ndaw yi,
di téb tund yu mag yiy dikk.
Sama nijaay a ngi mel ni kéwél,
mbaa kooba gu ndaw.
Mu ngi noonu taxaw ca gannaaw miir ba,
di séentu ci palanteer bi

ak a yér ci caax bi.

19 Sama nijaay ne ma:

«Xarit, ayca,

jongama sama, dikkal boog!
1Xoolal, tawu sedd bi wees na,
waame jall, wéy®.

12Téor-téor yi lal na réew mi,
jamonoy woy dikk,

sabum pégét’ jibe sunum réew.
3 Figg a ngi forsi,

resefl toor, di gilli.

[

2.11 Ci Israyil, jamonoy sedd day taw. Bu taw bi jeexee, tangoor wi dikk, gancax gi jebbi, daldi
naat.
f 2.12 pégét xeetu picc la mu nirool pitax.

Ngen-gi-woy 2, 3
Xarit, ayca,

jongama sama, dikkal boog!»

Waa ji

14Soppe, sore nga ni xati mu dékk ci doj,
lagoo ruqi mbartal yi.

Won ma sa jémm,

dégtal ma sa baat.

Sa baat a neex,

sa jémm jekk!

Ndaw si
15 Jappal-leen ma till yi,
till yu ndaw yiy ruur resef,

te sunu resefl jiy téor.

16 Sama nijaay, maa moom, man it, moo moom,
di fore digg téor-téor yi.

7 Nijaay, balaa jant a fenk,

ker toxu,

dellul gaaw ni kéwél,

mbaa kooba gu ndaw kaw tund yu xajjalikoo ya.

Réeroo, gise
Ndaw si

! Sama kaw lal, guddi,

laa seet sama soppey xol.

Seet naa ko, gisuma ko.
>Naa j6g, wér dékk bi.
Mbedd yeek pénc yi

6 Ngen-gi-woy 3
laay seete sama soppey xol.

Seet naa ko, gisuma ko.

3 Wattukat yee ma gis,

ba fiuy wér dékk bi.

Ma ne leen: «Sama soppey xol, gisuleen ko?»
4Ma romb leen tuuti rekk,

gis sama soppey xol.

Ma ne ko taral, bayyeetuma ko,

ba yébbu ko sama kér yaay,

ba sama biir néegu ndey ji ma jur.

>Ngalla yéen, janqi Yerusalem, waatal-leen ma
ci taaru kéwél ak koobay all bi,
ne dungeen dakkal te dungeen sooke téraayu mbéggeel

te jotul.

Daagu, jém toolu mbéggeel
Neneen
® Ana luy j6ge mandin ma nii,
mel ni taxaaru saxar,
suuroo ndabb ak xas mu xeefi

ak mboolem cuuraayi jula?

Ndaw si

7 Laltub Suleymaan a ngoog,
juréom benn fukki jambaar dar ko,
di jambaari Israyil.

8 Népp mane saamar,

ku ci nekk mokkal xare,

Ngen-gi-woy 3, 4
saamar ci pooj,
ngay faggu mbettum guddi.
 Ab toogu la Buur Suleymaan defarlu,
fiu defare ko bantu Liban,
19 ponku ya, mu def ko xaalis,
wéeruwaay ba wurus;
tooguwaay ba di ndimo lu xonq curr,
biir ba di liggéeyu rabb

bu jangi Yerusalem rabbe cofeel.

1'Yéen janqi °Siyorn, génnleen,
xool Buur Suleymaan ak mbaxanam céetal
mi ko yaayam solal ci bésub céetalam,
bésu banneexam.
Waa ji
! Yaaka rafet, xarit, yaaka taaru!
Sa gét yi niy pitax, lagoo muuraay bi,
njan liy loy-loyee ngi saf géttu béy yu fiuul
yu bartaloo kaw tundu Galadd.
2Sa géfi yi weex ni xar yu fiu wat
nuy yéege ca sangukaay ba,
ku nekk ak seexam,
kenn wéetu ca.
3Sa tufl yi mel ni wéii gu xonq curr,
ndaw gémmifi gu jekk!
Sa lex yiy takk ni naali gérénaat,
lagoo sa muuraay bi;
“sa loos wi ne coleet ni tatay Daawuda,
meérgalu ba jekk,

caq bay lang ni junniy kiiraayi jambaar.

8 Ngen-gi-woy 4
>Sa ween yi ni fiaari tef,
mbaa seexi kéwél yuy fore digg téor-téor yi.
¢ Balaa jant a fenk,
ker gaddaay,
ma ne coww diggante tund wa ndabb ne bann,

ak tund wa xas ma neexe.

7 Xarit, sa 1épp a rafet,

sikk nekkul ci yaw.

8 Séet sama, jogeel Liban, jege ma,
bawool Liban, jegesi ma.

Wacceel colli Amana

ak colli Senir ak Ermon.

Génnal xunti gaynde yooyook

tundi segg ya.

? Jigéen sama, séet sama, benn yoon nga ma xo0l,
sama fit ne térit.

Sa benn peru caq rekk,

sama fit ne térit.

10 Jigéen sama, séet sama,

sa mbéggeel a neex!

Sa mbéggeel a daq biif,

sa diw yu xeefi daq luy cuuraay.

11 Séet sama! Lem ay xellee sa gémmifi,

lem ak meew lal sa lammifi.

Sa xetu yére xetu allub Libay la.

12 Jigéen sama, séet sama, yaay tOokér bu téje,

yaay seyaan bu téje,

Ngen-gi-woy 4, 5
di bétu ndox bu saafie.
3Yaa di toolub gérénaat bu naat,
menn ngén-gi-menneef
ak fuddén ak reen yu xeen,
Y muy reen yu xeef, safron, barax, kanel,
ak xasoo xas mu xeen,
ndabb ak alowes
ak lépp lu xeefa xeen.
>Yaa di bétu ndox ci tool yi,
di teen bu fees ak ndox muy daw,

wale tundi Liban.

Ndaw si
®Yaw, ngelawal béj-gannaar, yewwul,
ngelawal béj-saalum, dikkal,
wolal-leen ma sama tool bi,
mu gilli;
sama nijaay dugg toolam,
xéewloo ngén-gi-menfeefam.
Waa ji
! Jigéen sama, séet sama, dikk naa sama tool,
5 sama ndabb ak sama cuuraay, ma for,
sama lem xelli, ma lekk,

sama biin ak sama meew, ma naan.

Awu

Yéen soppe yi, lekkleen;

yéen ni béggante, naanleen ba mandi.

10 Ngen-gi-woy 5
Xol jeex na, mujje neex

Ndaw si

>Maa ngi nelaw, te xol yewwu;

dégluleen, sama nijaay ay fégg.

Mu ne: «Xaritoo, jigéen sama, ubbil ma,

sama nenne, alal sama!

Sama bopp a ngi laye ba tooy,

njan li fanaanee guus.»

3Ma ne ko: «Summiku naa de,

xanaa duma soluwaat?

Jangu naa jeeg,

xanaa duma tagati?»

*Sama nijaay yoor loxoom ci xarante bi,

sama yaram ne sayy.

>Ma ne bérét, di ubbil nijaay,

sama yoxo yi, diwu ndabb di ca siit,

sama waaraam Yyi, ndabb rogalaat

ba ci njappul bunt bi.

® Maa ubbil nijaay,

waaye nijaay wafifiiku na, ba wéy.

Ba mu wannikoo, tuuti ma dee.

Seet naa ko, gisuma ko;

ma woo ko, wuyuwul.

”Wattukat yiy wér dékk bi gis ma;

fiu déor ma, gaan ma,

flori sama malaan.

Wattukati tata jaa!

© MBS 2016



Ngen-gi-woy 5
8 Ngalla yéen, jangi Yerusalem, waatal-leen ma
ne su ngeen gisee sama nijaay,

ne ko damaa wopp ndax mbéggeel.

Jangi Yerusalem

®Yaw mi dagq ci jigéen fii,

ana lu sa nijaay géne keneen?
Ana lu mu épplee keneen,

ba nga di nu waatloo lii?

Ndaw si

19 Sama nijaay daa xees, leer;

kenn la ci fukki junniy géor.

! Kanam gi ni wurus, di wurusu ngalam;
njan li 1émeésu,

fiuul ni ndobin.

12 Gét yi ni pitax yu feggook wali ndox,
sangoo meew,

feggook ndox mu ne xéew.8

13 Lex ya di tool,

gancax ga ne ca bann,

tun ya diy téor-téor,

ndabb wale ca, rogalaat.

“Yoxo yi banti wurus la,

ngen-gi-per tappe ca;

jémm ja rattax ni bénu hay

laloo peri safiir;

S yeel yi kenuy doj wu jafe la,

sampe ci tanki wurusu ngalam.

¢ 5,12 Li fiu wax fii ci lakku ebré am na werante.

12 Ngen-gi-woy 5, 6
Meloom ni tundi Liban,
di tannéef ni garabi seedar.
16 Gémmifiam, banneexi neen,
jémmam jépp jara xédd!
Yéen janqi Yerusalem,
sama nijaay a ngoog, samab xarit.
Jangi Yerusalem
Yaw mi daq ci jigéen iii,
ana fu sa nijaay dem?
Wax nu fu sa nijaay jaar,

nu seetle la ko.

Ndaw si

2Sama nijaay dugg na biir toolam,
fa gancax ga ne bann.

Mu ngi foral ci tool bi,

ak a fori téor-téor.

3 Man, nijaay a moom;

nijaay it, maa moom.

Mooy fore sama digg téor-téor yi.

Yaaka taaru
Waa ji
4 Xarit, taaru nga ni Tirsa ak Yerusalem,
péeyi buur ya,
yéeme nga ni péey yu kawe ya!
>Wuy, geesul fee!
Soo ma nee jakk, ma jannaxe.
Sa njan liy loy-loyee ngi saf géttu béy yu nuul,

yu bartaloo kaw tundu Galadd.

Ngeén-gi-woy 6
®Sa géfi yi ni mbote yu weex,
yéege ca sangukaay ba,
ku nekk ak seexam,
kenn wéetu ca.
7 Sa lex yiy takk ni naali gérénaat,
lagoo sa muuraay bi.
8 Buur day am juréom benn fukki lingeer
ak jur6om fiett fukki jongama
ak jeeg ju dul jeex.
?Waaye sama nenne kenn la, matal ma sékKk,
yaayam kennal ko,
muy ngéneelu biiru yaayam.
Jangq ji gis ko, di ko jéwe mbégteem,
lingeeri buur ak i jongamaam di ko kaf.
1Na nga naa: «Ndaw sii ku mu?
Bu nee xiféet, nga ne fajar a xar,
rafet ni leer gu ndaw,
yanj ni jant bi,
yéeme ni gangoori biddiiw!»
! Damaa wacc ba ca toolub saal ya,
xooli cax mu yees mi ci xur wi,
bu resen ji jebbee,
mbaa gérénaat ji téor, ma gis.
12 Damaa rakkaaju bay lox,

mel ni ku war watiiru buur™

h 6.12 Li fiu wax fii ci lakku ebré am na werante.

13

14 Ngeén-gi-woy 7
Jangi Yerusalem
! Dikkal, janqu waa Sulam bee, dikkal,
7 dikkala dikk, nu niir la.

Waa ji

Moo, lu ngeen di seetaane janqub waa Sulam bi
ni kuy fecc galanu Naari Dali Xare?

2 Janqoo, lingeer sama,

sa tank yee ka jekk ci sa dall yi,

sa mooco yi mérgalu niy jaaro

yu ndaanaanu tégg yette loxoom.

3Sa jumbux bi di kaas bu mérgalu,

yalla bumu fiakk biifiu njafaan!

Sa biir bi di jalu pepp

mu ay téor-toor nag.

*Sa ween yi ni fiaari tef,

mbaa seexi kéwél.

>Sa loos wi, coleet, rattax, ni tatay béni nay;
say gét di lerxat ni déegi Esbon,

ya feggook buntu Bat Rabim.

Sa bakkan bi jub xocc ni tatay Libay

ja tiim Damaas.

¢ Sa bopp siggi ni tundu Karmel,

njan liy nes-nesi ni sooyu buur,

1étt yay féy-féyi, ba laaw buur.

7 Rafet, sopploo!
Soppee, banneex nga!
8 Sa taxawaay bii garabu tandarma la,

sa ween yi di céggi doom ya.

Ngen-gi-woy 7, 8
°Ma ne, maay yéeg tandarma gi,
yéb doom yi.
Yal na say ween di sama céggi resen,
sag noo jox ma doom yu xeei,

19sa gémmiii di xelli ngéneelu biif.

Ndaw si

Na walal sama nijaay,
tuurul niy nelaw.
! Man, nijaay a moom,

te maay nammeelam.

Ayca ca tool ba
Ndaw si

12 Nijaay, ayca nu dem tool ba,

fanaani ca téor-t6ori fuddén ya'.

13 Nan teela xéyi ca t6okeéri resefi ya,

bu reseii ji jebbee,

mbaa téor-téor yi focci,

mbaa gérénaat ji téor, nu gis.

Fa laa lay jébbale mbéggeel.

14 T6or-téor yu xeef¥ yaa ngi gilli,

1épp luy doom yu neex aje sunu bunt néeg,

yu yees yaak ya woon,

ma boole dencal la, nijaay.
! Ey su meloon ni sama cammifi nga,
mel ni ku ma bokkal wenn ween,

ba ma dajeek yaw biti, safi laa dar,

' 7.12 Mbaa ca dékk yu ndaw ya.

| 7.14 téor-téor yu xeefi yi mandaragoor la ci lakku ebré. Nu yaakaar ne, day may géor doole tey

giiral jigéen.

15

16 Ngen-gi-woy 8
te du tax fiu sikk ma!
>Ma japp la, y6bbu sama néeg yaay,
moom mi ma yar,
ma may la biifi bu saf,
ak sama ndoxum gérénaat, nga naan.
3Sama cammofiu waay, ma gegenoo,
ndijooram, ma laxasoo.
*Yéen janqgi Yerusalem, waatal-leen ma
ne dungeen dakkal te dungeen sooke téraayu mbéggeel

te jotul.

Joxe naa xol
Jangi Yerusalem
> Ana ndaw suy jége mandin ma nii,

wéeroo nijaayam?

Ndaw si

Ci ron pom gi laa la yee,

fa la sa yaay jappe émb,

jur la fa.

®Teg ma ci sa xol ni torlukaay,
mbaa ci sa pérég ni lamu mandarga.
Mbéggeel a bare doole ni ndee,
fiiraange xér ni bammeel.

Day japp jippet,

di jum bu Aji Sax ji taal.™

”Ndox mu ne xéew du fey mbéggeel,

ay dex du ko médd.

k8.2 Mbaa nga jangal ma baane,
! 8.6 torlukaay mooy jumtukaay bu mel ni lu fiuy tamponee.
™ 8.6 Mbaa takk di sél-séli.

Ngen-gi-woy 8
Ku koy weccee sa alalu kér gépp it,

fiu jéppi laa jéppi rekk.

Cammifii ndaw si

8 Sunub jigéen lu ndaw la,
ween sax amu ko.

Lu nuy defal sunub jigéen

bés bu fiu koy béggsi?

9Su doon am tata,

nu tabaxal ko soorooru xaalis.
Su doon bunt,

nu aare ko xangqi seedar.

Ndaw si

10 Maa dim tata,
sama ween di sooroor ya;
moo tax waa ji xam ne

maa di jammam.

1 Suleymaan am na resefi ca Baal Amon.
Da koo dénk ay beykat.

Ku nekk di ko fey mefifieef ma

junniy dogi xaalis.

12 Junniy dogi xaalis yi,

Suleymaan, yaa ko moom;

faar téeméer yi, beykat yi.

Waaye sama toolub resefi, maa ko moom.

17

18 Ngen-gi-woy 8
Waa ji
13 Yaw mi tooge digg tool bi,
samay xarit a ngi teewlu sa baat,

waxal boog, ma dégg.

Ndaw si

4 Nijaay, dawsil,
melal ni kéwél,

mbaa kooba gu ndaw

ci kaw tund wi ci gancax gu xeefi gi.

